
Narayanapurvatapiniya Upanishad

நாராயணபூர்வதாபிநீயோபநிஷத்

ப்ரத²ம: க²ண்ட:³ ।
அத² ப்³ரஹ்மாணம் ப⁴க³வந்தம் ஸநத்குமார: பப்ரச்ச² । கீத்³ரு’ஶம்
நாராயணாஷ்டாக்ஷரம் ப⁴வதீதி வ்யாசஷ்டே । அத² யோ வை நாராயண:ஸ
ப⁴க³வாந் பரப்³ரஹ்மண ஆநந்தோ³ ப⁴வதி । ஜ்ஞாத்வா ஜீவந்முக்தோ ப⁴வதி ।
ஸச்சிதா³நந்த³ஸ்வரூபபரவஸ்து ப⁴வதி । அஷ்டாக்ஷரம் அஷ்டமூர்தி
ப⁴வதி । ப்ரத²மரூப: ப்ரு’தி²வீரூபோ ப⁴வதி । த்³விதீயமாபோ ப⁴வதி ।
ததீயஸ்தேஜோ ப⁴வதி । சதுர்தோ² வாயுர்ப⁴வதி । பஞ்சம ஆகாஶோ ப⁴வதி ।
ஷஷ்ட²ஶ்சந்த்³ரமா ப⁴வதி । ஸப்தம:ஸூர்யோ ப⁴வதி । அஷ்டமோ யஜமாந: ॥
ப்⁴ரு’மிராபஸ்ததா² தேஜோ வாயுர்வ்யோம ச சந்த்³ரமா: ।
ஸூர்ய: புமாம்ஸ்ததா²சேதி மூர்தயஶ்சாஷ்ட கீர்திதா: ॥
அகாரோகாரமகாரநாத³பி³ந்து³கலாநுஸந்தா⁴நத்⁴யாநாஷ்டவிதா⁴ அஷ்டாக்ஷரம்
ப⁴வதி ।
அகார:ஸத்³யோஜாதோ ப⁴வதி । உகாரோ வாமதே³வ: ।அகோ⁴ரோ மகாரோ ப⁴வதி ।
தத்புருஷோ நாத:³ । பி³ந்து³ரீஶாந: । கலா வ்யாபகோ ப⁴வதி । அநுஸந்தா⁴நோ
நித்ய: । த்⁴யாநஸ்வரூபம் ப்³ரஹ்ம । ஸர்வவ்யாபகோऽஷ்டாக்ஷர: ॥
நாராயண: பரம் ப்³ரஹ்ம ஜ்ஞாநம் நாராயண: பர: ।
நாராயணம் மஹாபுருஷம் விஶ்வமாத்மாநமவ்யயம் ॥
அந்தர்ப³ஹிஶ்ச தத்ஸர்வம் ஸ்தி²தோ நாராயண: பர: ।
ஸஹஸ்ரஶீர்ஷம் தே³வமக்ஷரம் பரமம் பத³ம் ॥
நாராயணம் ஶிவம் ஶாந்தம் ஸர்வவேதா³ந்தகோ³சரம் ।
ஸ்ரு’ஷ்டி:ஸ்தி²திஶ்ச ஸம்ஹாரதிரோதா⁴நாநுஸம்மதம் ।
பஞ்சக்ரு’த்யஸ்ய கர்தாரம் நாராயணமநாமயம் ॥
இத்யாத²ர்வணரஹஸ்யே நாராயணபூர்வதாபிநீயே ப்ரத²ம: க²ண்ட³ ।

நாராயணபூர்வதாபிநீயோபநிஷத்

த்³விதீய: க²ண்ட:³ ।
ஸ ஹோவாச ப⁴க³வாந் ப்³ரஹ்மா நாராயணாஷ்டாக்ஷரமந்த்ரம் வ்யாசஷ்டே ।
ஶ்ரீமந்நாராயணஸ்ய த³ஶமந்த்ரா: கத்²யந்தே ।
ௐ நமோ நாராயணாய இத்யஷ்டாக்ஷரோ மந்த்ர: । ஸ ஏவ மந்த்ரராஜோ ப⁴வதி ।
ஏதந்நாராயணஸ்ய தாரகம் ப⁴வதி । ததே³வோபாஸிதவ்யம் ப⁴வதி ।
இத்யுவாச ப⁴க³வாந்நாராயணஶப்³த³பரப்³ரஹ்மஶ்ரீமஹாமாயாப்ரக்ரு’தி-
ஸர்வமேகஜநநீலக்ஷ்மீர்ப⁴வதி ।
தே³வாநாம் தே³வலக்ஷ்மீர்ப⁴வதி । ஸித்³தா⁴நாம் ஸித்³த⁴லக்ஷ்மீர்ப⁴வதி ।
முமுக்ஷணாம் மோக்ஷலக்ஷ்மீர்ப⁴வதி । யோகி³நாம் யோக³லக்ஷ்மீர்ப⁴வதி ।
முநீநாம் விவேகபு³த்³தி⁴ர்ப⁴வதி । ராஜ்ஞாம் ராஜ்யலக்ஷ்மீர்ப⁴வதி । ஸ்ரு’ஷ்டிரூபா
ஸரஸ்வதீ ப⁴வதி । ஸ்தி²திரூபா மஹாலக்ஷ்மீர்ப⁴வதி । ஸம்ஹாரரூபா ருத்³ராணீ
ப⁴வதி । திரோதா⁴நகரீ பார்வதீ ப⁴வதி । அநுக்³ரஹரூபா உமா ப⁴வதி ।
பஞ்சக்ரு’த்யரூபா பரமேஶ்வரீ ப⁴வதி । ஶ்ரீமஹாலக்ஷ்ம்யை நம இதி
ஸப்தாக்ஷரோ மந்த்ர: ॥
ஸர்வேஷாமேவ பூ⁴தாநாம் மஹாஸௌபா⁴க்³யதா³யிநீ ।
மஹாலக்ஷ்மீர்மஹாதே³வீ ஸர்வலோகைகமோஹிநீ ॥
ஸாம்ராஜ்யதா³யிநீ நித்யம் ஸர்வவேத³ஸ்வரூபிணீ ।
மஹாவித்³யா ஜக³ந்மாதா முநீநாம் மோக்ஷதா³யிநீ ।
ஜ்ஞாநிநாம் ஜ்ஞாநதா³ஸத்யம் தா³நவாநாம் விநாஶிநீ ॥
இதி மஹாலக்ஷ்மீர்மூலப்ரக்ரு’திர்ப⁴வதி । நாராயண:

ஸ ப⁴க³வாந் பரப்³ரஹ்மஸ்வரூபீ ஸர்வவேதா³ந்தகோ³சர:
நித்யஶுத்³த⁴பு³த்³த⁴பரப்³ரஹ்மாநந்த³மயோ ப⁴வதி । தஸ்மால்லக்ஷ்மீநாராயண
இதி ஸ ஹோவாச ப⁴க³வாந் ய ஏவம் வேத³ । இத்யுபநிஷத் ॥
இத்யாத²ர்வணரஹஸ்யே நாராயணபூர்வதாபிநீயே த்³விதீய: க²ண்ட³ ।

த்ரு’தீய: க²ண்ட:³ ।
ஸ ஹோவாச ப⁴க³வாந் ப்³ரஹ்மா நாராயணமந்த்ர: கீத்³ரு’ஶோ ப⁴வதி । “ௐ
நாராயணாய வித்³மஹே வாஸுதே³வாய தீ⁴மஹி । தந்நோ விஷ்ணு: ப்ரசோத³யாத்”
இதி கா³யத்ரீ ப⁴வதி । “இத³ம் விஷ்ணுர்விசக்ரமே த்ரேதா⁴ நித³தே⁴
பத³ம் । ஸமூட⁴மஸ்ய பாँஸுரே ।” “அதோ தே³வா ப⁴வந்து நோ யதோ

விஷ்ணுர்விசக்ரமே । ப்ரு’தி²வ்யா:ஸப்ததா⁴மபி: ⁴”இதி மந்த்ரத்³வயேந
நாராயணப்ரதிபாதி³தம் ப⁴வதி ।”ஸ ப்³ரஹ்மா ஸ ஶிவ:ஸ ஹரி: ஸேந்த்³ர:
ஸோऽக்ஷர: பரம:ஸ்வராட்”। நாராயணாயேதி பஞ்சாக்ஷரம் ப⁴வதி ।
ௐ நமோ விஷ்ணவ இதி ஷட³க்ஷரம் விஜ்ஞாதம் । நமோ நாராயணாயேதி ஸப்தாக்ஷரம்
ப⁴வதி । ௐ நமோ ப⁴க³வதே வாஸுதே³வாயேதி த்³வாத³ஶம் பரிகீர்திதம் ।
ௐ ஶ்ரீம் ஹ்ரீம் க்லீம் நமோ நாராயணாய ஸ்வாஹா । யஸ்ய கஸ்யாபி ந தே³யம் ॥
புத்ரோ தே³ய: ஶிரோ தே³யம் ந தே³யா ஷோட³ஶாக்ஷரீ ।
ந வதே³த்³யஸ்ய கஸ்யாபி கிம் து ஶிஷ்யாய தாம் வதே³த் ॥
ௐ ஶ்ரீம் ஹ்ரீம் நமோ ப⁴க³வதே லக்ஷ்மீநாராயணாய விஷ்ணவே வாஸுதே³வாய
ஸ்வாஹா ॥
ஶ்ரீமஹாவிஷ்ணவே துப்⁴யம் நமோ நாராயணாய ச ।
கோ³விந்தா³ய ச ருத்³ராய ஹரயே ப்³ரஹ்மரூபிணே ॥
நாராயண மஹாவிஷ்ணோ ஶ்ரீத⁴ராநந்த கஶவ ।
வாஸுதே³வ ஜக³ந்நாத²ஹ்ரு’ஷீகேஶ நமோ நம: ॥
இத்யநுஷ்டுப்³த்³வயம் மந்த்ரம் வ்யாக்²யாதம் ।அத²மாலாமந்த்ரம் வ்யாக்²யாஸ்யாம:
।
ஸ ஹோவாச ப⁴க³வாந் ப்³ரஹ்மா ய ஏவம் வேத³ । இத்யுபநிஷத் ॥
இத்யாத²ர்வணரஹஸ்யே நாராயணபூர்வதாபிநீயே த்ரு’தீய: க²ண்ட³ ।

சதுர்த:² க²ண்ட:³ ।
ஸ ஹோவாச ப⁴க³வாந் பிதாமஹ: கா³யத்ரீம் வ்யாசஷ்டே । கோ³விந்தா³ய
வித்³மஹே வாஸுதே³வாய தீ⁴மஹி । தந்நோ நாராயண: ப்ரசோத³யாத் ।
காமதே³வாய வித்³மஹே புஷ்பபா³ணாய தீ⁴மஹி । தந்நோऽநங்க:³
ப்ரசோத³யாத் । மஹாதே³வ்யை ச வித்³மஹே விஷ்ணுபத்நீ ச தீ⁴மஹி ।
தந்நோ லக்ஷ்மீ: ப்ரசோத³யாத் । “விஷ்ணோர்நுகம் வீர்யாணி ப்ரவோசம்
ய: பார்தி²வாநி விமரே ரஜா,ँஸி யோ அஸ்கபா⁴யது³த்தர,ँஸத⁴ஸ்த²ம்
விசக்ரமாணஸ்த்ரேதோ⁴ருகா³ய:” “த்ரிர்தே³வ: ப்ரு’தி²வீமேஷ ஏதாம் ।
விசக்ரமே ஶதர்சஸம் மஹித்வா । ப்ரவிஷ்ணுரஸ்து தவஸஸ்தவீயாந் ।
ப்வேஷ,ँஹ்யஸ்ய ஸ்த²விரஸ்ய நாம ।”

ஸத்குமிவ திதௌநா புநந்தோ யத்ர தீ⁴ரா மநஸா வாசமக்ரு’த ।
அத்ரா ஸகா²ய:ஸக்²யாநி ஜாநதே ப⁴த்³ரைஷாம் லக்ஷ்மீர்நிஹிதாதி⁴வாசி ॥
“ப்ரதத்³விஷ்ணுஸ்தவதே வீர்யாய । ம்ரு’கோ³ ந பீ⁴ம:குசரோ கி³ரிஷ்டா:² ।
யஸ்யோருஷு த்ரிஷு விக்ரமணேஷு । அதி⁴க்ஷியந்தி பு⁴வநாநி விஶ்வா । ”,

“ய ஈ,ँஶ‍்ரு’ணோத்யலக,ँ ஶ‍்ரு’ணோதி । ந ஹி ப்ரவேத³
ஸுக்ரு’தஸ்ய பந்தா²ம் ।”அக்ஷந்வந்த: கர்ணவந்த:ஸகா²யோ
மநோ ஜீவேஷ்வஸமா ப³பூ⁴வு: । தஸ்மால்லக்ஷ்மீநாராயணம் ஸர்வபீ³ஜம்
ஸர்வபூ⁴தாதி⁴வாஸம் யோ வேத்தி ஸ வித்³வாந் ப⁴வதி । உபாஸகாநாம்
மோக்ஷப்ராப்திர்ப⁴வதி । ஸ ஜீவந்முக்தோ ப⁴வதி । ஸ ஹோவாச ப⁴க³வாந்
உபாஸநவிதி⁴ம் வ்யாசஷ்டே । ப்³ரஹ்மா ரு’ஷிர்ப⁴வதி । கா³யத்ரீ ச²ந்த³ உச்யதே ।
ஶ்ரீமந்நாராயணபரமாத்மா தே³வதா । ப்ரணவம் பீ³ஜம் । நம: ஶக்திருச்யதே ।
கீலகம் நாராயணேதி ॥
த⁴ர்மார்த²காமமோக்ஷேஷு விநியோகோ³ऽத² பா⁴வநா ।
மஹோல்காய வீரோல்காய வ்ரு’த்³தோ⁴ல்காய ப்ரு’தூ²ல்காய வித்³யுல்காய
ஜ்வலது³ல்காய
ச ஷட³ங்க³கல்பிதா: நம:ஸ்வாஹாவஷட்³வௌஷட்பதா³ந்தா அங்க³ந்யாஸா
ப⁴வந்தி ।
நீலஜீமூதஸங்காஶம் பீதகௌஶேயவாஸஸம் ।
கிரீடகுண்ட³லத⁴ரம் கௌஸ்துபோ⁴த்³பா⁴ஸிதோரஸம் ॥
ஶங்க²சக்ரக³தா³க²ட்³க³தா⁴ரிணம் வநமாலிநம் ।
வாமபா⁴கே³ மஹாலக்ஷ்ம்யாலிங்கி³தார்த⁴ஶரீரிணம் ॥
ஸநகாதி³பி:⁴ ஸம்ஸேவ்யம் ஸ்தூயமாநம் மஹர்ஷிபி:⁴ ।
ப்³ரஹ்மாதி³பி:⁴ ஸதா³ த்⁴யேயம் த்⁴யாத்வா நாராயணம் விபு⁴ம் ॥
கர்மணா மநஸா வாசா ஸம்ஸ்மரேத் ப்ரஜபேத் ஸுதீ: ⁴ ।
அயுதம் ஜபமாத்ரேண ஸர்வஜ்ஞாநப்ரதோ³ ப⁴வேத் ॥
லக்ஷமாத்ரம் து ப்ரஜபேத் ஸ்வஸ்வரூபம் ப⁴வேந்மநு: ।
அத ஊர்த்⁴வம் ஸதா³ த்⁴யாயேத் ஸாக்ஷாந்நாராயணோ ஹரி: ॥
ஸ ஹோவாச ப⁴க³வாந் ய ஏவம் வேத³ । இத்யுபநிஷத் ॥
இத்யாத²ர்வணரஹஸ்யே நாராயணபூர்வதாபிநீயே சதுர்த:² க²ண்ட³ ।

பஞ்சம: க²ண்ட:³ ।
ஸ ஹோவாச ப⁴க³வாந் ப்³ரஹ்மா த³ஶகளாத்மகோऽவதார: கத்²யதே ॥
ஜரா பாலிநிகா ஶாந்திரீஶ்வரீ ரதிகாமிகா ।
வரதா³ஹ்லாதி³நீ ப்ரீதிர்தீ³ர்கா⁴ த³ஶகலா ஹரே: ॥
நாராயணாத³வதாரா மந்த்ரரூபா ஜாயந்தே । ௐ நமோ நாராயணாய ஸ்வாஹா । த்வம்
த³ஶாக்ஷரோ மஹாமந்த்ரோ ப⁴வதி । தத்ர ப்ரத²மோ மத்ஸ்யாவதார: । த்³விதீய:
கூர்ம: । த்ரு’தீயோ வராஹ: । சதுர்தோ² நரஸிம்ஹ: । பஞ்சமோ வாமந: ।
ஷஷ்டோ² ஜமத³க்³நி: । ஸப்தமோ ராமசந்த்³ர: । அஷ்டம: க்ரு’ஷ்ண:

பரமாத்மா । நவமோ பு³த்³தா⁴வதார: । த³ஶம: கல்கிர்ஜநார்த³ந: ।
ௐ மத்ஸ்யாவதாராய நம: । ஶ்ரீம் கூர்மாவதாராய நம: । ஹீம் வராஹாவதாராய
நம: । ஹூம் ந்ரு’ஸிம்ஹாவதாராய நம: । ஸௌ: வாமநாவதாராய நம: ।
ஐம் பரஶுராமாவதாராய நம: । க்³லௌம் ராமசந்த்³ராய நம: । க்லீம்
க்ரு’ஷ்ணாய நம: । ப்³லூம் பு³த்³தா⁴வதாராய நம: । ஸ: கல்க்யவதாராய
நம:இதி । ப்ரஜாபதி: ப்ரஜாயதே । தஸ்மாந்நாராயண: ப்ரஜாயதே ।
ப்³ரஹ்மா ஜாயதே । ப்³ரஹ்மண:ஸகாஶாத் பஞ்சமஹாபூ⁴தாநி தந்மாத்ராணி
ஜாயந்தே । ஜ்ஞாநேந்த்³ரியகர்மேந்த்³ரியாணி மநோபு³த்³தி⁴சித்தாஹங்காரா
ஜாயந்தே । ப்ரக்ரு’திர்ஜாயதே । சதுர்விம்ஶதிதத்த்வாத்மகோ நாராயண: ।
பஞ்சவிம்ஶதிதத்த்வாத்மக: புருஷத்வம் பரப்³ரஹ்ம ப⁴வேத் । ஶிவஶ்ச
நாராயண: । ஶக்ரஶ்ச நாராயண: । தி³ஶஶ்ச நாராயண: । ஊர்த்⁴வஞ்ஜ
நாராயண: । அந்தஶ்ச நாராயண: । நாராயண:ஸர்வம் க²ல்வித³ம் ப்³ரஹ்ம ।
தஸ்மாந்நாராயணாத³ண்ட³ஜஸ்வேத³ஜோத்³பி⁴ஜ்ஜஜராயுஜமநஸிஜாத³ய: ஸர்வே
மஹாபூ⁴தா:
ப்ரஜாயந்தே ॥
அஜாமேகாம் லோஹிதஶுக்லக்ரு’ஷ்ணாம் ப³ரஹ்வீம் ப்ரஜாம் ஜநயந்தீ,ँ ஸரூபாம் ।
அஜோ ஹ்யேகோ ஜுஷமாணோऽநுஶேதே ஜஹாத்யேநாம் பு⁴க்தபோ⁴கா³மஜோऽந்ய: ॥
அண்ட³ஜா:ஸர்வக²க³ரூபா ஜாயந்தே । ஸ்வேத³ஜா: க்ரிமிகீடாத³ய: ।
உத்³பி⁴ஜ்ஜாஸ்தருகு³ல்மலதாத³ய: । ஜராயுஜா நரபஶும்ரு’கா³த³யோ
ஜாயந்தே । மநஸிஜா நாரதா³த³ய:ஸர்வே ரு’ஷய: । நாராயண:

ஸ்தா²வரஜங்க³மாத்மகோ ப⁴வதி । அஷ்டவஸவோ நாராயண: । ஏகாத³ஶருத்³ரா

நாராயண: । நாராயணாத் த்³வாத³ஶாதி³த்யா: । ஸர்வே தே³வா ரு’ஷயோ முநய:
ஸித்³த⁴க³ந்த⁴ர்வயக்ஷரக்ஷ:பிஶாசா:ஸர்வேம் நாராயண: । நாராயண ஏவேத³ம்
ஸர்வம் । லக்ஷ்யீர்மூலப்ரக்ரு’திரிதி விஜ்ஞாயதே । வஸ்த்வேகம் பரப்³ரஹ்ம
நாராயண:ஸநாதந: ॥
ஸாக்ஷாந்நாராயணோ தே³வ: பரப்³ரஹ்மாபி⁴தீ⁴யதே ।
ஸச்சிதா³நந்தா³த்மகா:ஸ்யுர்விஷ்ணௌ நித்யே ப்ரகல்பிதா: ।
நாநாவிதா⁴நி ரூபாணி ஹாடகே கண்டகாதி³வத் ॥
“சத்வாரி வாக்பரிமிதா பதா³நி । தாநி விது³ர்ப்³ராஹ்மணா யே மநீஷிண: ।
கு³ஹா த்ரீணி நிஹிதா நேங்க³யந்தி । துரீயம் வாசோ மநுஷ்யா வத³ந்தி ।”
பராபஶ்யந்தீமத்⁴யமாவைக²ரீரூபா ஸரஸ்வதீதி சதுர்விதா⁴ வாசோ வத³ந்தி ।
வைக²ரீ ஸர்வவித்³யாஸு ப்ரஶஸ்தா ॥
அங்கா³நி வேதா³ஶ்சத்வாரோ மீமாம்ஸா ந்யாயவிஸ்தர: ।
புராணம் த⁴ர்மஶாஸ்த்ரம் ச வித்³யா ஹ்யேதாஶ்சதுர்த³ஶ ॥
ஆயுர்வேதோ³ த⁴நுர்வேதோ³ கா³ந்த⁴ர்வம் மந்த்ரஶாஸ்த்ரகம் ।
வித்³யாஶ்சாஷ்டாத³ஶ ப்ரோக்தா நாராயணநிவேஶிதா: ॥
தஸ்ய நிஶ்வஸிதமேவரு’க்³வேதோ³யஜுர்வேத:³ஸாமவேதோ³ஹ்யத²ர்வாங்கி³ரஶ்சேதி
।
ஸர்வவேத³வேதா³ந்தாநாம் நாராயணபரப்³ரஹ்மண்யேவ தாத்பர்யம் । ஸ ஹோவாச
ப⁴க³வாந்
ய ஏவம் வேத³ । இத்யுபநிபத் ॥
இத்யாத²ர்வணரஹஸ்யே நாராயணபூர்வதாபிநீயே பஞ்சம: க²ண்ட³ ।

ஷஷ்ட:² க²ண்ட:³ ।
ஸ ஹோவாச ப⁴க³வாந் ப்³ரஹ்மா நாராயணயந்த்ரமந்த்ராவரணபூஜாமாசசக்ஷே ।
த்ரிகோணம் ப்ரத²மம் ப⁴வதி । த்³விதீயம் ஷட்கோணம் ப⁴வதி ।
வ்ரு’த்தமஷ்டத³லம் த்ரு’தீயம் । சதுர்த²ம் த்³வாத³ஶத³லம் ।
பஞ்சமம் ஷோட³ஶத³லம் । சதுர்விம்ஶதி (:)ஷஷ்ட²ம் ।
த்³வாத்ரிம்ஶதி(:)ஸப்தமம் । அஷ்டமம் பூ⁴புரம் । ஏவம் யந்த்ரம்
ஸமாலிகே²த் । மத்⁴யே லக்ஷ்மீநாராயணம் விக்ஷேபஶக்த்யாவரணம்

ஶக்திப்ரபா⁴ஶக்தித்ரிகோணதே³வதா:ஷட்கோணம் வ்ரு’த்³தோ⁴ல்காத³ய: பூஜ்யா: ।
ஸர்வஜ்ஞாநித்வத்ரு’த்ப்யநாதி³போ³த⁴ஸ்வதந்த்ரநித்யமலுப்தாநந்தம்ஷட்கோணஶக்தய:
।
ஸநகஸநந்த³நஸநத்ஸுஜாதஸநத்குமாம்ரஸநாதநநாரத³தும்பு³ரு-

ஸமந்தாத³யோऽஷ்டத³லா: ।
வஸிஷ்ட²வாலகி²ல்யவிஶ்வாமித்ரகஶ்யபாத்ரிப⁴ரத்³வாஜாங்கீ³ரஸ-

ஜாமத³க்³நிகௌ³தமாக³ஸ்த்யஜாபா³லிகபிலா த்³வாத³ஶத³லா: ।
மத்ஸ்யகூர்மவராஹநாரஸிம்ஹவாமநராமராமக்ரு’ஷ்ணபு³த்³த⁴கல்கிஸத்³யோஜாதவாமதே³வா
அகோ⁴ரதத்புருஷேஶாநபரமேஶ்வரா: ஷோட³ஶத³லா: ॥
ஶங்க²சக்ரக³தா³பத்³மக²ட்³க³ஶ்ரீவத்ஸகௌஸ்துப⁴வநமாலாதி³கிரீட-

குண்ட³லகேயூரஹாராங்க³த³ஶார்ங்கி³ஶரநந்த³கபத்³மவேணு-

ப³ர்ஹிபிஞ்ச²ஶேஷாநந்தக³ருட³விப்வக்ஸேநப்³ரஹ்மாணஶ்சதுர்விம்ஶதித³லா:
கேஶவாதி³சதுர்விம்ஶத்யநுக்ரமம் ।
ஹரிஶ்ரீக்ரு’ஷ்ணமுகுந்த³குமுதா³க்ஷபுண்ட³ரீகாக்ஷதா⁴மகஶங்க²வர்ண-

ஸர்வநேத்ரஸுமுக²ஸுப்ரதீகா த்³வாத்ரிம்ஶத்³த³லா: ।
ஐராவதபுண்ட³ர்ராகவாமநகுமுதா³ஞ்ஜநபுண்யத³ந்தஸார்வபௌ⁴ம-
ஸுப்ரதீகாக்ஷாஶ்சதுரஶ்ரதே³வதா: ।
ௐ நமோ நாராயணாயாஷ்டாக்ஷரஸம்ஜ்ஞாவரணதே³வதாபூஜா கர்தவ்யா ।
ஸ ஹோவாச ப⁴க³வாந் ய ஏவம் வேத³ । இத்யுபநிஷத் ॥
இத்யாத²ர்வணரஹஸ்யே நாராயணபர்வதாபிநீயே ஷஷ்ட:² க²ண்ட:³

(வைஷ்ணவ-உபநிஷத:³)

இதி நாராயணபூர்வதாபிநீயோபநிஷத் ஸமாப்த ।

Proofread by Kasturi navya sahiti

Narayanapurvatapiniya Upanishad

pdf was typeset on June 13, 2021

Please send corrections to sanskrit@cheerful.com

nArAyaNapUrvatApinIyopaniShat.pdf 7



நாராயணபூர்வதாபிநீயோபநிஷத்

8 sanskritdocuments.org


	Document Information
	Document Text
	ப்ரத²ம: க²ண்ட:³ ।
	த்³விதீய: க²ண்ட:³ ।
	த்ரு'தீய: க²ண்ட:³ ।
	சதுர்த:² க²ண்ட:³ ।
	பஞ்சம: க²ண்ட:³ ।
	ஷஷ்ட:² க²ண்ட:³ ।

	Document Credits

